Dua

Dua’ain kion qabool nahi hoti?
Moula ki hadeeth kay mutabiq:
                       Aay humaaray chaahnay waalo balaao ki lehro ko apnay aap say door karo.
Dua woh panaahgaah hai jo insaan ko bahut saari tensions say bacha deti hai. Aur insaan chaahay woh kisi bhi aqeeday ka ho usay panaah milti hai dua kay zariye say.
Agar momin ka koyi hathiyaar hai to woh hai Du’a. Har ibaadat ka nucleus Du’a hai. Dua woh dhaal/guard hai jis say insaan musibat ki lehro ko apnay aap say door kar sakta hai lekin us kay baawajood bhi kisi marhalay par is guard may koyi mushkil aa jaaye ya usay sahi istemaal na kiya jaaye to phir woh result saamnay nahi aata.
Baaz auqaat yeh sawaal zehan may uthta hai kay aakhir dua qubool kyu nahi hoti.

Dua-ain qubool na honay ki kuch wajah hasbe zail hain:
Gunaaho ki wajah say: 
          Illat woh hai jo Moula Ali Dua e Kumayl may farmaa rahay hai, “Aay Khudaya humaary un gunaahao ko maaf karday kay jis ki wajah say duaay radd ho jaati hai.” 
(eg. Agar koyi chaahta hai kay aulaad ho to ek dua jo uskay liye mashoor aur maaroof dua jo ehlay sunnat bhi maantay hai, woh hai “Astagfirullah rabbi waatubo ilayhay.” Yahaa par dekha jaaye to aulaad ka kahi zikr nahi hai sirf gunaaho ki maafi maangi jaa rahi hai.)
Bohot bada nuqsan gunah ka yeh hai ke dua jaisi mazboot taqatwar aur hifazat karne wale cheez, jis ke liye zyada kharch bhi nahin karna parh raha, wo gunahon se zaya ho jati hai.

Gunaah dua may rukaawat ban jaatay hai lekin Aimma a.s. farmaatay hai kay kuch khaas gunaah riwaayaat may aatay hai kay in gunaaho say ijtenaab karo aur agar dua karnay jaa rahay ho to pehlay in gunaaho ki khaas mafi ki takeed hai.
1. Huququl Waaledayn: 
                    Apnay waaledayn ko azeeyat dena, un ka dil dukhaana aur woh bhi aisi kisi cheez may kay unhonay koyi aisi demand nahi ki hai kay woh Khuda kay ehkaam say takra rahi ho. Agar insaan nay waaledayn ka dil dukhaaya hai aur phir musaalay ibaadat par dua maangnay aaya hai to pehli koshish yeh karay kay is gunaah ki maafi maangay aur apnay waaledayn ko raazi karay.

2. Apnay momin bhaaiyo kay saath munaafiqat karna.

3. Insaan apni zubaan ko ganda rakhay. 
                   Guftagu kar rahaa hai lekin bila wajah behudaa baatay karay, khilaaf e aql baatay karay to Du’a ruk jaati hai. (bani Israil ka admi – aulad ke liye dua qabool na hoti – wahi: zubaan ko bure alfaaz se pak karo – phir isne dua aur koshish ki – aulad mili)
4. Dua ki qabooliyat main tazabzub (Doubt):

                   Du’a kay sharaayet to puri kar rahay hai lekin is niyyat say du’a maangna kay pataa nahi kay dua to kar raha hu kya meri du’a qubool hogi ya nahi khuda ki baargaah may khuda ki ehaanat hai.
5. namaz main takheer:

                   Namaz e wajib main jaan kar itni taakheer karna kay qaza ho jaye. 
                Agar yeh gunaah kiye hai to har amal say pehlay in ki maafi maangna hai. 

                Baaz auqat insaan in cheezon se bach raha hai tab bhi agar dua na qubool ho to 2 cheezon ki taraf tawajjah kare:
              A.} Dua tawajjah aur gidgida kar kare (jaise kuch maang raha hai)

Yeh soch kar maangay kay khuda kay ilaawa yeh cheez koyi nahi day sakta. Khuda ko us ki rehmat ka waasta dekar, Ahlebait ka waasta dekar maangay jaise aik faqeer ghani se maangta hai.
              B.} Dua kay sath amal kare. Jo shakhs bagair mehnat/amal kay du’a karta hai to aisa hai kay jaisay teer ko haath say phekna bajaaye kamaan kay. Yeh goya aisa hai kay apni mehnat ko zaaya karna (eg rizq ke liye nikalna/ koshish karna)
kuch logo ki dua qabool nahin hogi(amal na karnay ki wajah say):
a) apna maal fuzool kharchi ke sath ura de aur ab rizq o maal ki dua kare 

b) Bure neighbour se door ho sakta hai magar hota nahin aur dua mangay

c) Qarz deta hai gaawahi aur shart ka khayal kiye baghair aur bad main pareshan ho kar dua kare

Sharait poori karnay ke baad bhi dua qabool na honay ki wajah:
        Agar koyi tamam shartay puri karta hai aur phir bhi agar dua qubool nahi hoti to ek intehaayi ehem cheez jo kay in tamaam baato par fouqiyat rakhti hai, woh hai Maslehat e Khuda. 
        Hum samajtay hai kay koyi cheez humaaray liye achchi hai lekin khuda behtar jaanta hai. Ho sakta hai kay agar ek cheez humay pehlay milti to hum usay zaaya kar detay. Ya hosakta hia ke abhi waqt nahin aya ho, iska matlab yeh nahi hai kay insaan dua karna chod day. Maslehat e Khuda bhi hai aur aap ko woh cheez milegi bhi lekin us ka waqt nahi aaya hai.
Ho sakta hai kay waqt bhi aa gaya hai lekin Khuda nay dua ki qabooliat ko rok diya hai is liye kay iski aawaaz itni achchi lagay Khuda ko kay Khuda keh day kay mera banda mujh se gidgidaa kar maang raha hai, aay farishto theher jaao. Is may Khuda ka koyi faayeda nahi hai. Khuda jaanta hai kay insaan hi ka faayeda hai. Aur baaz auqat jald dua qubool hone ki wajah: Uksi awaz khuda ko pasand na ho.

      Kabhi dua qabool na honay ki wajah aakhirat ka ajr o sawaab hai.
Qayamat main, momin A…. ki bargah main ayega aur kahega kash dunya main mairi koyi dua qabool na hoti, jab woh dekhe ga ke uski falan dua qubool na hone par A… ne usko kitna ajr diya hai. 
    Dua kabhi nuqsaan nahin pohchati balke hamesha faida pochnae wali cheez hai.

 Ref : Aga Hashim Dars-Audio-4/10/07- Ramadhan 22nd 2007 
